
lIl. OUTRAS DISPOSICIONS
INSTITUTO GALEGO DE PROMOCION ECONOMICA

RESOLUCION do 4 de novembro de 2014 pola que se actualiza a bolsa de
traballo Bolsa de xestores de exportacion, que pasa a denominarse Bolsa Igape
de xestores de internacionalizacion.

Mediante Anuncio do 20 de novembro de 2008 (DOG num. 232, do 28 de novembro)
deuse publicidade a bolsa de traballo denominada «Bolsa de xestores de exportacién», a
cal poden acceder titulados universitarios co perfil e formacion orientados a internacionali-
zacion empresarial co fin de difundir esta informacién entre o tecido empresarial galego e
canalizar a demanda de persoal especializado deste tipo.

Transcorridos seis anos desde a posta en marcha desta bolsa de traballo, xorde a ne-
cesidade de actualizar tanto os requisitos de acceso, como o funcionamento da bolsa para
adaptala as novas titulacions e adecuala as necesidades da operativa desta.

Por todo o anterior, actualizase a bolsa de traballo «Bolsa de xestores de exportaciéon»
do Instituto Galego de Promociéon Econdmica que pasa a denominarse «Bolsa Igape de
xestores de internacionalizaciény, a cal poderan acceder as persoas que cumpran 0s se-
guintes requisitos:

1. Contar con titulacion universitaria ou coa titulacién de formacién profesional de técni-
CO superior en comercio internacional.

2. Cumprir, polo menos, unha das seguintes condiciéns:

a) Acreditar ter sido beneficiaria dalgunha bolsa de practicas de posgrao por un periodo
igual ou superior a seis meses, en organismos publicos nacionais ou estranxeiros, dentro
do ambito da internacionalizacion empresarial.

b) Acreditar formacién especifica en comercio internacional (master, curso de posgrao
ou similares). Admitiranse s6 cursos completos ou médulos completos nesta materia de
duracion igual ou superior a 140 horas.

Esta formacion enténdese acreditada para os FP técnicos superiores en comercio in-
ternacional e para os candidatos titulados universitarios que posuan titulacions enfocadas
primordialmente ao comercio internacional.

d) Acreditar experiencia laboral igual ou superior a 12 meses na categoria profesional
que corresponda coa titulaciéon exixida e relacionada coa internacionalizacion empresarial.

Os interesados accederan ao enderezo da internet www.igape.es e cubriran un cues-
tionario descritivo das circunstancias do solicitante a través da aplicacién habilitada para o
efecto na web do Igape. Publicarase na web do Igape (www.igape.es) a bolsa de traballo
cos principais datos do curriculum vitae do solicitante sen que aparezan datos de identifi-
cacion persoal. A identificacion de cada integrante da bolsa de traballo farase mediante un
codigo numérico. O acceso a bolsa de traballo realizarase conforme as declaraciéns res-
ponsables dos solicitantes, o Ilgape non se fai responsable da veracidade da informacion
declarada polos solicitantes e publicada na web do Igape.

O Igape difundira a existencia desta bolsa de traballo entre o empresariado galego.

Empresas, organismos empresariais e institucions galegas poderan enviar mensaxes
de oferta de emprego —ao enderezo de correo electrénico indicado na web do Igape, no
punto onde se publicara a bolsa de traballo—, indicando a que integrantes da bolsa de tra-
ballo desexa que se dirixa.

O Igape enviara as ditas mensaxes as persoas indicadas para que estas se pofian en
contacto se o desexan co oferente de emprego.

Se o Igape o considera oportuno, pode organizar cursos concretos de formacion com-
plementaria dirixidos e abertos a participacion opcional, de integrantes da bolsa de tra-
ballo.

Ademais, pode convocar integrantes e ex-integrantes das bolsas de traballo para reu-
nions voluntarias co obxecto de cofecer de primeira man as suas suxestiéns como profe-
sionais e as necesidades e suxestions do empresariado galego.

En calquera momento o integrante da bolsa de traballo pode solicitarlle ao Igape a mo-
dificacion de datos ou a baixa desta bolsa.

Co obxecto de manter actualizada a bolsa de traballo o Igape podera requirir aos inte-
grantes da bolsa que declaren expresamente a sua vontade de permanecer nela. A non
conformidade expresa ou o silencio do requirido podera implicar a baixa de oficio na citada
bolsa.

Ademais, o Igape podera cursar a baixa de oficio a algun integrante da bolsa de traballo
por algunha das seguintes causas:

— Se se constata a falsidade dos datos declarados para o cal o Igape pode solicitar a
documentacion que considere conveniente para comprobar a veracidade da informacion
declarada polo solicitante.

— Se o integrante da bolsa de traballo participa noutro programa de Igape en que conste
expresamente a incompatibilidade con este.

O anterior non impide que a persoa dada de baixa poida darse de alta de novo cando o
solicite e cumpra os requisitos.

Os interesados, ao cubrir o cuestionario para participar na bolsa de traballo, autorizan
expresamente o Igape, de acordo co establecido no artigo 11 da Lei organica 15/1999, do
13 de decembro, de proteccion de datos de caracter persoal, a utilizar e tratar os datos
de caracter persoal achegados no cuestionario, asi como a cederllos a aquelas persoas
fisicas ou xuridicas interesadas no ambito da internacionalizacion empresarial, co fin de
canalizar a oferta e demanda de persoal especializado, asi como para o envio periédico de
informacion sobre actividades de interese para o solicitante. Poderanse exercer os dereitos
de acceso, rectificacion, cancelaciéon e oposicién ante a Direccion Xeral do Igape. Comple-
xo Administrativo San Lazaro, s/n, 15703 Santiago de Compostela.

O que se fai publico para o seu xeral cofecemento.

Santiago de Compostela, 4 de novembro de 2014

Javier Aguilera Navarro
Director xeral do Instituto Galego de Promocion Econémica

